
    ՀԻՄՆԱՎՈՐՈՒՄ
«ԲԵՐԴԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ  ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ՀՈՂԱՄԱՍ ԱՄՐԱՑՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1․ Ընթացիկ իրավիճակը և իրավական ակտի ընդունման անհրաժեշտությունը.
«Բերդի բժշկական կենտրոն» փակ բաժնետիրական ընկերության կանոնադրական կապիտալը նվազեցնելու և Հայաստանի Հանրապետության առողջապահության նախարարությանը հողամաս ամրացնելու մասին Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Տավուշի մարզում, մասնավորապես՝ Բերդի տարածաշրջանում, Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության (այսուհետ՝ «Դատաբժշկական գիտագործնական կենտրոն» ՊՈԱԿ) կողմից իրականացվող դատաբժշկական փորձագիտական գործունեության իրականացման համար անհրաժեշտ տարածքի հատկացման անհրաժեշտությամբ:     
ՀՀ Տավուշի մարզի Բերդի տարածաշրջանում դատաբժշկական փորձաքննությունները մինչ օրս իրականացվում են «Բերդ ԲԿ» ՓԲԸ-ին (այսուհետ՝ Բերդի ԲԿ) պատկանող, անմխիթար վիճակում գտնվող շինության մոտ 35քմ հատվածում, որն որոշակիորեն հարմարեցվել է դիահերձումներ կատարելու համար։  Նշված տարածքի շահագործումը  ժամանակավոր է, հաշվի առնելով վերջինիս չափսերը, շենքային վատ պայմանները և թերի հագեցվածությունը։ 
Բացակայում է կենդանի անձանց դատաբժշկական փորձաքննությունները կատարելու համար առանձնացված սենյակը, և կենդանի անձի փորձաքննություն կատարելիս փորձագետը ստիպված է լինում աշխատել Բերդի ԲԿ-ի որևէ՝ այդ պահին ազատ սենյակում: Նման պայմաններում դատաբժշկական և փորձագիտական գործունեություն ծավալելը կարող է ազդել իրականացվող աշխատանքի արդյունավետության վրա, չի ապահովում անձի/մասնագետի համար համապատասխան աշխատանքային պայմաններ ապահովելու վերաբերյալ որևէ սկզբունք։ 
Դատաբժշկական, փորձագիտական գործունեությունը Բերդի տարածաշրջանում առկա անմխիթար պայմաններում իր անմիջական ազդեցությունն ունի նաև փորձաքննության կատարման ժամկետների վրա: 
Ներկայում առողջապահական համակագում լայնածավալ աշխատանքներ են տարվում ՀՀ մարզերում գործող դատաբժշկական փորձաքննությունների բաժինների գործունեության բարելավման, մասնավորապես՝ արդիականացման ուղղությամբ։ Նշվածի շրջանակներում, Հայաստանի Հանրապետության առողջապահության նախարարության «Դատաբժշկական գիտագործնական կենտրոն» ՊՈԱԿ-ի ՀՀ Տավուշի մարզի Բերդի տարածաշրջանի դատաբժշկական փորձաքննության բաժնի արդյունավետ գործունեության և աշխատանքային համապատասխան պայմանների ապահովման տեսանկյունից որոշվել է Բերդի ԲԿ հողամասից առանձնացնել շուրջ  224․7 քմ․ տարածք, որի վրա նախատեսվում է կառուցել դատաբժշկական փորձաքննությունների համար հարմարեցված շինություն, որտեղ էլ գործունեություն կծավալի «Դատաբժշկական գիտագործնական կենտրոն» ՊՈԱԿ Բերդի տարածաշրջանի բաժինը։  
2․ Առաջարկվող կարգավորումների բնույթը:
Ելնելով «Դատաբժշկական գիտագործնական կենտրոն» ՊՈԱԿ-ի ՀՀ Տավուշի մարզի դատաբժշկական փորձաքննությունների բաժնում պետության կողմից երաշխավորված բժշկական օգնության և սպասարկման շրջանակներում իրականացվող կենդանի անձանց և դիակների դատաբժշկական փորձաքննությունների կազմակերպման և անցկացման առանձնահատկություններից, ոլորտում առկա մի շարք խնդիրներից, դրանց շուրջ բնակչության և փորձաքննությունները նախաձեռնող՝ վարույթ իրականացնող մարմինների բազմաթիվ բանավոր և գրավոր միջնորդությունների վերլուծությունից, ոլորտի կողմից իրականացվող ծառայությունների արդյունավետությունը բարձրացնելու նպատակով առաջարկվում է ՀՀ Տավուշի մարզի Բերդ համայնքի  Ա. Մանուկյան 25 հասցեում գտնվող 11-002-0060-0019 ծածկագրով անշարժ գույքից 224․7 քմ մակերեսով հողամասը առանձնացնել և ամրացնել Առողջապահության նախարարությանը՝ «Դատաբժշկական գիտագործնական կենտրոն» ՊՈԱԿ-ին՝ ՀՀ Տավուշի մարզի Բերդի տարածաշրջանի դատաբժշկական փորձաքննությունների բաժնի համար մասնաշենք կառուցելու նպատակով։  

 Մասնավորապես՝ սույն նախագծով առաջարկվում է ՀՀ Տավուշի մարզի Բերդի ԲԿ սեփականությունը հանդիսացող համապատասխան անշարժ գույքով վճարել ՀՀ-ին պատկանող՝ ընկերության կողմից տեղաբաշխված բաժնետոմսերի դիմաց՝ ՀՀ-ից ձեռքբերված բաժնետոմսերի մարման միջոցով՝ համապատասխանաբար նվազեցնելով Բերդի ԲԿ կանոնադրական կապիտալը։ 
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության համապատասխան մասնագետների կողմից:
4․ Ակնկալվող արդյունքը
[bookmark: _GoBack]«Բերդի բժշկական կենտրոն» փակ բաժնետիրական ընկերության կանոնադրական կապիտալը նվազեցնելու և Հայաստանի Հանրապետության առողջապահության նախարարությանը հողամաս ամրացնելու մասին Հայաստանի Հանրապետության կառավարության որոշման նախագծի ընդունման արդյունքում հիմքեր կստեղծվեն «Դատաբժշկական գիտագործնական կենտրոն» ՊՈԱԿ ՀՀ Տավուշի մարզի Բերդի դատաբժշկական փորձաքննությունների բաժնի պատշաճ գործունեության համար։
5. Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ 
Առաջարկվող նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում չի նախատեսվում:
6․ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
Ներկայացված որոշման նախագիծը համահունչ է «Հայաստանի վերափոխման ռազմավարություն 2050» փաստաթղթի «Գործողություններ» բաժնում ներկայացված առաջիկա 10 տարում իրականացվելիք կարևորագույն համազգային 16 մեգանպատակներից 04-րդ նպատակի հետ․ «Առողջ և ապահով քաղաքացի, ժողովուրդ»․ ներկայացված նախագծի ընդունումը նպաստելու է առողջապահության բնագավառում դատաբժշկական ծառայության արդյունավետ աշխատանքային գործունեության համար ՀՀ Տավուշի մարզում անհրաժեշտ պայմանների ստեղծմանը։ 
 Նախագիծը համահունչ է նաև ներկայում ՀՀ կառավարության կողմից վարվող ՀՀ տարածքների համաչափ զարգացման քաղաքականության հետ, հաշվի առնելով այն հանգամանքը, որ համապատասխան շենքային պայմանների և հագեցվածության ապահովման համար նախապայմաններ ստեղծող՝ ներկայացված Նախագծի ընդունման արդյունքում, ՀՀ Տավուշի մարզում կբարելավվեն պետության կողմից երաշխավորված յուրաքանչյուր տարվա նպատակային ծրագրերին օժանդակող հարակից՝ դատաբժշկական ծառայությունները։ 
ՀՀ կառավարության 30․09․2021թ․ թիվ 1596-Լ որոշմամբ հաստատվել են 2022 թվականի առողջապահական պետական նպատակային ծրագրերը։ Նշված Որոշման 1-ին հավելվածի 1-ին կետի 6-րդ ենթակետով սահմանվում է, որ պետության կողմից երաշխավորվում է, այդ թվում նաև օժանդակող հարակից ծառայությունների ապահովումը, որոնց թվին դասվում է կենդանի անձանց և դիակների դատաբժշկական փորձաքննությունը։  Նշված գործունեությունը ՀՀ Տավուշի մարզում արդյունավետ կերպով իրականացնելու համար, անհրաժեշտ է առնվազն սահմանված նորմատիվների նվազագույն պայմաններին բավարարող շենքային պայմաններ և հագեցվածություն, որն էլ հնարավոր կլինի ապահովել առաջին հերթին բաժնի համար նոր շենքի կառուցման համար անհրաժեշտ տարածքի հատկացմամբ։

